
Shri Sharada Stavakadambam

ஶ்ரீஶாரதா³ஸ்தவகத³ம்ப³ம்

(ஶ்ரீகாலடிக்ஷேத்ரே)
ஹேலயா ரசிதசித்ரவிஷ்டபாம் சேலதூ⁴தஶரத³ப்⁴ரவிப்⁴ரமாம் ।
காலடீபுரநிவாஸதீ³க்ஷிதாம் காலகாலஸஹஜாம் நுமோ வயம் ॥ 1॥
நாஸ்திக்யபு³த்³தி⁴ஹதமாநஸவாரிஜாதாம்-
ஸ்த்யக்தாத்மகர்மநிசயாந்ப³ஹுஶோ த்³விஜாத்³யாந் ।

க்ரு’த்தோத்தமாங்க³ஜததீந்விநிரீக்ஷ்ய து:³க²-
வார்தௌ⁴ நிமக்³நமிமமம்ப³ஸுகே² நியுங்க்ஷ்வ ॥ 2॥

ஈஶோऽஸ்தி ஜந்ம ச விசித்ரதரம் ஹி ஜந்தோ-
ர்லோகாந்தரம் ச நிஜகர்மக்ரு’தாம் ஸுகா²பம் ।

பாபாநி பாபப²லதா³ஶ்ச ததை²வ லோகா
இத்யம்ப³ லோகததயே விதராஶு பு³த்³தி⁴ம் ॥ 3॥

ப்³ரஹ்மாஸ்தி ஸத்யமத² த்³ரு’ஶ்யமித³ம் ஹி மித்²யா
ரஜ்ஜூரகா³தி³வத³தோ ந ஹி ஸௌக்²யலேஶ: ।

தஸ்மாதி³தி ப்ரவிதராம்ப³ த்³ரு’டா⁴ம் மநீஷாம்
நம்ராலயேऽதிஸுக²மாப்ஸ்யதி யேந ஶீக்⁴ரம் ॥ 4॥

யா ஶ‍்ரு’ங்க³ஶைலஶிக²ரே யதிரூபத⁴ர்த்ரா
ஸம்ஸ்தா²பிதாபி கி³ரிஜாபதிநா புரா ஸா ।

காலட்யபி⁴க்²யவிஷயேऽபி மயார்தி²தா த்வம்
வாஸம் குருஷ்வ ஜக³தாமவநாய வாணி ॥ 5॥

நாகாதி⁴ராஜமுக²லேக²வரார்சிதாயை
ரகாஶஶாங்கநிப⁴வஸ்த்ரவிபூ⁴ஷிதாயை ।

மூகாலயேऽபி தரஸா கவிதாப்ரதா³யை
ஏகாஜபுண்யததயே தநுமோ நமாம்ஸி ॥ 6॥

ஸரஸ்வதி ஸரஸ்வதி ப்ரபதிதாநபோ³தா⁴ஹ்வயே

1

ஶரீரஜமுகா²க்²யஷண்மகரதோऽதிஸம்பீ⁴ஷணே ।
ஷடூ³ர்மிஸஹிதே ஜநாந்கருணயா து நிர்வ்யாஜயா

ஸமுத்³த⁴ர ஸமுத்³த⁴ர த்³ருஹிணபுண்யராஶே ஜவாத் ॥ 7॥
முத்³ராபுஸ்தகமாலிகாऽம்ரு’தக⁴டப்⁴ராஜத்கராம்போ⁴ருஹே

வித்³ராவ்யாஶு சிராத்தமாந்த்⁴யமகி²லம் து³ஸ்த்யாஜ்யமந்யைர்ஜநை: ।
ஶீக்⁴ரம் தத்த்வமஸீதி போ³த⁴மசலம் த³த்த்வா க்ரு’பாவாரிதே⁴

வாணி த்வச்சரணாரவிந்த³ஶரணம் ஶுத்³தா⁴ந்தரங்க³ம் குரு ॥ 8॥
கிம் ப்³ரூஷே வசஸாம் ஸவித்ரி ஜநதாநாஸ்திக்யபு³த்³தி⁴ர்த்⁴ருவா

காலாத்திஷ்யயுகா³ந்ந சாந்யத²யிதும் ஶக்யேதி கிம் ஸுஷ்டு² தத் ।
காலாக²ர்வமந:ஸமுந்நதிஹரஶ்ரீஶம்பு⁴ஸோத³ர்யபி

த்வம் பூ⁴த்வா கத²மத்³ய காலகலிதம் தௌ:³ஸ்த்²யம் ப்³ரவீஷ்யம்பி³கே ॥ 9॥
யஸ்மாஜ்ஜடா³நுக்³ரஹதீ³க்ஷிதஸ்ய ஶம்போ: ⁴ ஸ்வஸாரம் ப⁴வதீம் வத³ந்தி
தஸ்மாத்ஸ்வஸ்ரு’த்வம் கி³ரிஶஸ்ய ஸார்த²ம் குருஷ்வ ஶீக்⁴ரம் மம தீ⁴ப்ரதா³நாத் ॥
10॥
ஆஜந்மநஸ்தேऽங்க்⁴ரியுக³ம் க³தாநாம் சித்தம் ஸிதம் சேத்ப்ரகரோஷி வாணி
சித்ரம் ந தத்தந்மலிநாக்³ரக³ண்யம் மத்கம் ஸிதம் குர்வரமம்ப³ சித்தம் ॥ 11॥
ஸாந்நித்⁴யமஸ்மிந்குரு மூர்திவர்யே சிரம் க்ரு’பாதோ ஜக³த³ம்ப³ வாணி ।
ப்ரவர்தயாஸேதுதுஷாரஶைலம் ஸத்³த⁴ர்மமேநம் ஜக³தாம் ஹிதாய ॥ 12॥
ஸந்த்⁴யாதி³கர்மாண்யபி ஹா விஹாய ராத்ரிந்தி³வம் ஸ்வோத³ரபூரணேச்சூ²ந் ।
நராநிமாந்பாபப⁴யேந ஶூந்யாந்ததோ விதா⁴யாஶ்வவ வாக்ஸவித்ரி ॥ 13॥ var

ஶூந்யாந்ஸதோ

மாலாஸுதா⁴கும்ப⁴விபோ³த⁴முத்³ராவித்³யாவிராஜத்கரவாரிஜாதாம் ।
அபாரகாருண்யஸுதா⁴ம்பு³ராஶிம் ஶ்ரீஶாரதா³ம்பா³ம் ப்ரணதோऽஸ்மி நித்யம் ॥ 14॥
ஸமாக³தோऽத்⁴யேதுமயம் த்⁴வநிம் கிம் கீரார்ப⁴கஸ்த்வத்கரபத்³மஸம்ஸ்த:² ।
தவாத⁴ரே பி³ம்ப³தி⁴யாத்துமம்ப³ஸமாக³தோ வா வத³ தா⁴த்ரு’ஜாயே ॥ 15॥
வாணி பாணிஜிதரக்தபயோஜே ஶோணிதாம்ப³ரத⁴ரேऽத⁴ரகாந்த்யா ।
பாணிநா த⁴ரஸி கிம் ஶுகமேநம் ப்ராணிபோ³த⁴நக்ரு’தேऽகி²லகு³ப்தே: ॥ 16॥
ஶாரதா³ம்பு³த³ஸமாநநிஜாபா⁴ம் நீரஜாப⁴கசஸம்ஹதிரம்யாம் ।
பாரதா³ம் லகு⁴ ப⁴வாக்²யபயோதே: ⁴ ஶாரதா³ம்ப³ கலயாமி தநும் தே ॥ 17॥

பா³லசந்த்³ரபரிசும்பி³தஶீர்ஷாம் லீலயைவ பரிரக்ஷிதலோகாம் ।
நீலநாக³ஸத்³ரு’ஶாக்ரு’திவேணீம் ஶீலயாமி ஹ்ரு’த³யே விதி⁴காந்தாம் ॥ 18॥
இதி ஶ‍்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி:⁴ விரசிதம் ஶ்ரீஶாரதா³ஸ்தவகத³ம்ப³ம் ஸம்பூர்ணம் ।

